
Siulequt

Kalaallit Nunaanni Inatsisartunut, Folketingemut aammalu Inatsisinik ator- 

titsinermik ministerimut

Kalaallit Nunaanni politiit pillugit naammagittaalliuutit aammalu pinerluttule-

raluni suliat suliarineqartarnerat pillugu inatsit nr. 905 16. december 1998-ime-

ersumi § 33 malillugu, inatsimmi kapitali 2-mi aammalu 3-mi taaneqartutut 

suliat suliarineqarsimanerat ukiumoortumik Rigsadvokatip nalunaarusiarisas-

savai. Pineqarput politiini sulisuusut pillugit sulinermi nalaani iliuusaannut 

naammagittaalliuutigineqartut suliarineqartarneri, politiini sulisuusut pillugit 

pinerluttulerinermut tunngasut suliassat suliarineqartarneri kiisalu politiit aku-

liunnerisa kingunerisaannik toqusoqarsimatillugu imaluunniit pineqartunik 

politiinit tigummineqarnerup nalaani annertuumik ajoqusertoqarsimaneranik 

misissuinerit.

Tamatumunnga naapertuuttumik matumuuna ukioq 2016-imut nalunaarusior-

punga.

 

Nalunaarusiami Kalaallit Nunaanni Politiit pillugit naammagittaalliuutinik aala-

jangiiniartartut nalunaarusiaata ilaa ilanngunneqarpoq.

København, februar 2018

Ole Hasselgaard

 1.  2016-imi sulineq 
nalinginnaasoq

1.1 Aallaqqaasiut

Kalaallit Nunaanni Politiit pillugit naammagittaalliuutinut aalajangiiniartartut 

1. januar 2000 aallartinneqarput, ukiullu tamaasa Rigsadvokati Kalaallit Nu-

naanni Politiit pillugit naammagittaalliuutit suliarineqarsimaneri nalunaaru-

siarisarpai. Siornatigut nalunaarusiarineqarsimasut unnerluussisussaatitaasut 

nittartagaanni www.anklagemyndigheden.dk-mi pissarsiarineqarsinnaapput. 

2000-imut, 2001-imut aammalu 2002-mut nalunaarusiani aaqqissuussinermi 

tunngaviusut sukumiisumik sammineqarsimapput aammalu politiit unnerlu-

ussisussaatitaasullu aaqqissuunneqarnerisa suliassallu allaaserineqarneri. Ka-

laallit Nunaanni politiit pillugit naammagittaalliuutinik aamma pinerluttoqar-

simatillugu suliaqartarnernut tunngasut pillugit inatsit nr. 905 23. december 

1998-imeersoq aamma nalunaarutit kaajallaasitallu ilanngussatut naqinneqar-

lutik ilanngunneqarput.

Inatsimmi nr. 305 30. april 2008-meersumi, 1. januar 2010 atuutilersumi, Ka-

laallit Nunaanni eqqartuussisarnermik inatsit nutaaq akuerineqarpoq. Taama-

attorli Kalaallit Nunaanni politiit pillugit naammagittaalliuutit aammalu piner-

luttuleraluni suliat suliarineqartarnerannut malittarisassat inatsimmi 1998-ime-

ersumi immikkut naleqqussarneqarpoq.

Nalunaarusiami matumani 2016-imi politiit pillugit naammagittaalliuutit 

toqqakkat misissorneqarput. Aammattaaq naammagittaalliuutit pineqartut 

pillugit kisitsisinngortinneqarneri ilaapput.

2.  Suliat kisitsisinngorlugit 
nalunaarsorneri aamma  
naammagittaalliuutit  
aalajangersimasut

2.1 Politiit pillugit naammagittaalliuutinik aalajangiini-
artartut suliaat pillugit naammagittaalliuutit tiguneqarsi-
masut kisitsisinngorlugit takussutissiaq

Politiit pillugit naammagittaalliuutit tiguneqartut amerlassusaat nalunaaru-

siorfimmi 2016-imi 12-iupput nalunaarusiorfimmi 2015-imi 13-iusimallutik. 

2016-imi § 17, imm. 2 malillugu misissuinermik aallartitsisoqanngilaq, suliallu 

inuit toqusimanerannut imaluunniit annertuumik ajoqusersimanerannut,  

politiit akuliussimanerisa kingunerannik imaluunniit pineqartut politiinit ti-

gummineqarnerisa nalaanni pisimasunut tunngasuupput, 2015-imi § 17, imm. 

2 naapertorlugu suliaq ataaseq aallartissimalluni.

Tabel 1. Politiit pillugit naammagittaalliuutit politimesterimi tiguneqarsimasut1)

Tiguneqarsimasut ukiuni  2009 2010 2011 2012 2013 2014 2015 2016 

Politiit iliuusaannut  

naammagittaalliuutit 8 6 9 8 8 10 8 3

Politiit pinerluttuliorsimanerinut 

naammagittaalliuutit 2)
  10(1) 11(7) 8(1) 7(3) 3(1) 5(0) 4(2) 9(1)

§ 17, imm. 2 malillugu misissuinerit    3 1 1 1 1 1 1 0

Aaqqissuussineq malillugu 
suliat katillugit 21 18 18 16 12 16 13 12

Nassuiaatit: 
1) Politiit pillugit naammagittaalliuutit Rigsadvokatimit tiguneqarsimasut, takuuk tabel 7
2) Angallannermut tunngasut ungaluusigaapput 

2.2 Politiit pillugit naammagittaalliuutinik aalajangiini-
artartut suliaannut tunngasut aalajangiiffigineqarsimasut  

Ukiuni nalunaarusiorfiusuni 2016-imi Kalaallit Nunaanni politimesterip suliat 

12-it aalajangiiffigisimavai, 2015-imi arfinillit aalajangiiffigisimallugit. Kalaal-

lit Nunaanni Politimesterip 2016-imi politiit pillugit naam-magittaalliuutit 11-t 

aalajangiiffigivai, suliaq ataaseq Kalaallit Nunaanni Politimesterip qanippal-

laarnera pis-sutigalugu Københavnimi Statsadvokatimit suliarineqarsimalluni. 

Suliaq statsadvokatimit suliarineqarsimasoq immikkoortumi 3.4-mi eqqartorne-

qarpoq.  

Tabel 2. Politiit pillugit naammagittaalliuutinik aalajangiiniartartut suliaat aalajangiif-

figineqartut

Aalajangiiffigineqarfigineqartut   2009 2010 2011 2012 2013 2014 2015 2016

Politiit iliuusaannut  

naammagittaalliuutit 9 9 9 4 8 8 2 7

Politiit pinerluttuliorneri 1) 13(0) 8(4) 7(1) 11(3)  5(3) 5 2 5(2)

§ 17, imm. 2 malillugu misissuinerit  2 2  2 1 1 1 2 0

Aaqqissuussineq malillugu 
suliat katillugit 24 19 18 16 14 14 6 12

Nassuiaatit:
1) Angallannermut tunngasut ungaluusigaapput

2016-ip naanerani suliat 19-it Kalaallit Nunaanni Politimesterimi suliarineqar-

put 2015-imi 20-usimallutik. 

Tabel 3. Politiit pillugit naammagittaalliuutinik aalajangiiniartartut suliassaat   

31. december ingerlasut 

 2009 2010 2011 2012 2013 2014 2015 2016

Iliuutsit pillugit  

naammagittaalliuutit    9 8 6 10 9 6 14 10

Pinerluttuliornerit 1)          7(1) 11(4) 10(2) 8(3) 3 4  6(2) 9(1)

§ 17, imm. 2 malillugu  

misissuinerit  2 2 1 1 1 1 0 0

Katillugit               18 21 17 19 13 11 20 19

Nassuiaatit:
1) Angallannermut tunngasut ungaluusigaapput



2.2.1 Iliuusaasut pillugit naammagittaalliuutit aalajangikkat kisitsisinngorlugit 

Iliuusaasut pillugit naammagittaaliuutit aalajangiiffigineqarsimasut kisit-

sisinngortinneqarnerat, naammagittaalliuutinut politeeqarfinni isumaqatigi-

issutaasimasunut (nalunaarsukkanut) paasisutissanik naammagittaalliuutinik 

utertinneqarsimasunik naammagittaalliuutinillu itigartitsissutigineqarsimasu-

nik imaqarput. Aammat-taaq suliat politiit ataasiakkaat aamma/imaluunniit 

”aaqqissuussaaneq” isornartorsiussallugit imaluunniit pisoq ajuusaarutigissal-

lugu tunngavissaqarsimavoq.

2016-imi iliuusaasut pillugit suliat arfineq-marluk aalajangiiffigineqarput. Su-

liaq ataaseq tunngavissaqanngitsutut itigartitsissutigineqarpoq, sulialli marluk 

ajuusaarutigineqarput. Taakkuusuni ataaseq immikkoortumi 3.1-imi eqqartor-

neqarpoq. Taakkunannga sisamat nalunaarusiatut naammassineqarput. Suliani 

sisamaasuni marlu immikkoortumi 3.1-imi eqqartorneqarput.

Tabel 4. Suliat iliuusaasunut tunngasut aalajangiiffigineqarsimasut

Suliat iliuusaasunut tunngasut  
aalajangiiffigineqarsimasut 2009 2010 2011 2012 2013 2014 2015 2016

Naammagittaalliuutit politeeqarfimmi

isumaqatigiissutigineqartut 
1)

 1 1 0 2 1 1 1 4

Naammagittaalliuutit utertinneqartut 0 0 0 0 0 0 0 0

Naammagittaalliuutit tunngavissa-

qanngitsutut utertitat 2)
 6 7 7 2 6 5 1 1 

Isornartorsiorneqanngilaq 

ajuusaarutigineqarpoq 
3)

  2 1 1 0 0 0 0 2

Isornartorsiuinissamut tunngavissalik 4)  0 0  0 0 0 2 0 0

Aaqqissuussinermut  

isornartorsiuinerit 
5)

 0 0 0 0 0 0 0 0

Allat 6)  0 0 1 0 1 0 0 0

Katillugit                 9   9  9    4 8 8 2 7

Nassuiaatit:
1) Nalunaarsukkat.
2)  Tassani pineqarput ilaatigut suliat tunngavissaqanngitsut, misissuinerit naammagittaalliuummut  

naapertuutinngitsut aammalu suliani paasissutissat imminnut paarlangasut (”naligiiginnartut”).
3)  Suliami pisup naammagittaalliortumut utoqqatsissutigineqarnera, naak politiitut sulisup iliuusaata  

isornartorsiornissaanut patsisissaqanngikkaluartoq.
4) Politiitut atorfeqartup iliuusaanik isornartorsiuineq.
5) Ingerlatseriaatsimut nalinginnaasumut aaqqissuussinerup isornartorsiorneqarnera.
6)  Suliaq unitsinneqarsimasoq pineqarpoq, ilaatigut naammagittaalliortup politimesterip saaffiginnissutaanut 

qisuariar-simannginnera pissutigalugu.

2.2.2 Suliat pinerluttulerinermut tunngasut aalajangikkat kisitsisinngorlugit

Sulianut pinerluttulerinermut tunngasunut kisitsisitigut takussutissiaq imaqar-

poq sulianut paasissutissanik nalunaarutiginninnernik tunuartinneqartunik 

piviusorsiortumik suliarineqanngitsunik aamma sulianik paasiniarneri unitsin-

neqartunik imaluunniit uparuarneqanngiinnartussanik. 

 2016-imi pinerluttuleraluni suliat tallimat aalajangiiffigineqarput, taakku-

nannga marluusut aqqusinertigut angallannermut tunngasuullutik. Suliani 

marlunni politiit pineqartut unnerluunneqarput, suliamilu ataatsimi misissui-

neq taamaatinneqarsimalluni. Suliat taakku immikkoortumi 3.2-mi aammalu 

3.4-mi eqqartorneqarput. Aqqusinertigut angallannermut tunngasuni aappa-

ani politeeq pineqartoq akiligassinneqarpoq, suliallu aappaani unnerluussineq 

taamaatinneqarsimalluni. 

Tabel 5. Suliat pinerluttulerinermut tunngasut aalajangiiffigineqarsimasut
1)

Aalajangiiffigineqartut 2009  2010 2011  2012 2013 2014 2015 2016

Nalunaarut itigartitsissutigi-

neqarpoq 
2) 3 1 1 0 1 1 0 0

Misissuineq unitsinneqarpoq /

unnerluussineq 

taamaatinneqarpoq
 
3)

 
9 4(1) 2 7 3(3) 4 0 2(1)

Unnerluussinissamut 

tunngavissalik 4)
 1 3(3) 4(1) 3(2) 1 0 2 3(1)

Allat 5) 0 0 0 1 0 0 0 0

Katillugit                     13 8 7 11 5 5 2 5

Nassuiaatit:
1) Suliat angallannermut tunngasut ungaluusigaapput.
2) Eqqartuussisarnermi inatsit § 337, imm. 2 malillugu akerlianik itigartitsineq.
3)  Taakkunani pineqarput suliat, eqqartuussiveqarneq pillugu inatsimmi § 338, imm. 3 malillugu (inuit pasine-

qanngitsut), akerleriimmata, unitsinneqarsimasut aamma suliat eqqartuussiveqarneq pillugu inatsimmi § 312 
malillugu uparuaaffigi-neqarnissai taamaatiinnarneqarsimasut (inuit pasineqartut).

4)  Taakkunani pineqarput suliat, unnerluussissutaasimasut, akiligassiissutaasimasut imaluunniit mianersoqqus-
summik nalunaarfigineqarsimasut..

5) Taakkunani pineqarput suliat utertinneqarsimasut, annikitsut (angallannermut tunngasut) il.il.

2016-imi sulianik inuup toqusimaneranut imaluunniit annertuumik ajoquser-

simaneranut, politiit akuliussimanerisa kinguneranik (§ 17, imm. 2 malillugu 

misissuinerit) suliaqartoqarnikuunngilaq 

Tabel 6. § 17, imm. 2 malillugu misissuinerit aalajangiiffigineqarsimasut

§ 17, imm. 2 malillugu
aalajangiiffigineqartut  2009 2010 2011 2012 2013 2014 2015 2016

Misissuinerit unitsinneqartut 2 2  0 1 1 1 2 0

Allat 0  0 2 0 0 0 0 0

Katillugit 2  2  2 1 1 1 2 0

2.3  Suliat Rigsadvokatimit aalajangiiffigineqartut  
kisitsisinngorlugit  

2016-imi Rigsadvokati pinerluttuleraluni sulianik siullermiikkatut suliamik ata-

atsimik tigusaqarnikuuvoq. Suliaq immikkoortumi 3.4-mi eqqartorneqarpoq.

2016-imi Kalaallit Nunaanni Politimesterip aalajangigaanut tigusaqarniku-

unngilaq.

Tabel 7. Politiit pillugit naammagittaalliuutit Rigsadvokatimut takkussortut   

immikkoortiternerat

Suliassaq takkuttoq   2009 2010  2011 2012 2013 2014 2015 2016

Suliaq uannga naammagittaalliutaavoq 

– politiitut atorfilimmit  0  0  0 0 0 0 0 0

– innuttaasumit  1  0  0 0 0 1 1 0

– politiit pillugit naammagittaalliuu-

  tinik aalajangiisartut  0  0 0 0 0 0 0 0

Suliat siullermiikkatut Rigsadvokatimit 

suliarineqartut  0  0  0 1 0 0 1 1

Katillugit   1 0  0 1 0 1 2 1

3.  Suliat aalajangersimasut  
 misissorneri

Sulianik aalajangersimasunik misissuinerup suliat nalinginnaasut arlariiaat 

2016-imi suliarineqartut erseqqissaavigineqarnissaat siunertaraa.

3.1  Inatsimmi kapitali 2 – iliuusaasut pillugit  
naammagittaalliuutit 

Politimesterip 2016-imi politiit sulinerminni iliuusaannut naammagittaalliuutit 

arfineq-marluk aalajangiiffigivai, tak. immikkoortoq 2.2.1. Naammagittaalliuut 

ataaseq tunngavissaqanngitsutut itigartitsissutigineqarpoq, sulianilu marlunni 

pisoq ajuusaarutigineqarluni. Taakkunani ataaseq ataani eqqartorneqarpoq. 

Taakkunannga sisamat nalunaarusiatut aalajangiiffigineqarput. Taakkunannga 

sisamaasuni marluk ataani nassuiaatigineqarput. 

Politiitut sulisup oqaaseqarnera pillugu naammagittaalliuut

(55PM-00173-00008-14)

Politiit biiliinik ingerlaarnermi politiit P1 aammalu P2 taxartitsisumik K’mik 

unitsitsipput. P1’ip K aqqusiner-tigut angallannermut inatsimmik unioqqutit-

sisimasutut pasivaa, taxami tunuatungaani akuerisaasumiit inuit amerlanerit 

issimammata, aammalu inuit marluk meeqqat sarliarlugit, taakkulu isuman-

naarsuuteqarsimanngillat. Aammattaaq K’p biilersinnaanermut allagartani 

nassanngilaa. K politeeqarfiliaanneqarpoq.

Kingornatigut K’p P1 naammagittaalliuutigaa, politiit sulinerminnut atatil-

lugu kamaffigalunilu nilliaffigisimammani.

Pisoq pilluu P1 aammalu P2 killisiorneqarput. P1’ip nassuiaatigaa aallarniuti-

galugu nipituumik aammalu aalajangersimarpaluttumik nipeqarluni K oqaluus-

simallugu. Kingornatigut K’p nilliaffigimmani, nammineerluni K nilliaffigisima-

vaa, tamannalu ajuusaarutigaa. Ilanngullugu nassuiaatigaa K’p nilliasimanini 

politeeqarfimmi ajuusaarutigisimagaa.

P2’p nassuiaatigaa P1’ip aallarniutigalugu K nilliaffigisimagaa, kingornalu 

K’ P1 nilliaffigisimagaa. Kingornatigut P2’p tamaasa qinnuigisimavai nilliajun-

naaqqullugit.

 S u l i a t  a a l a j a n g e r s i m a s u t   m i s i s s o r n e r i

Tamanna tunngavigalugu Kalaallit Nunaanni Politimesteri isumaqarpoq P1’ip 

nipituuliorsimanera ajuusaarnartuusoq. Politiit pillugit naammagittaalliuutinut 

aalajangiiniartartut aalajangiinermut isumaqataapput.

 

Ilaqutaasup toqusimaneranik tusarliussineq pillugu naammagittaalliuut

 (55PM-00171-00002-15)

Arnap K’p naammagittaalliuutigaa uimi imminut toqussimaneranut politeeq P 

K’mut kalerriigami qajassuussivallaarsimanngitsoq. Aammattaaq K malillugu, K 

P’lu napparsimmavimmiitsillutik toqusup ilaqutaanik kalerriiniarlutik, nappar-

simmaviup torsuusaani toqusimasoq pillugu K P’p apersorsimavaa. Tamanna 

K’p tulluarinngilaa, iluarunartinnerullugulu inimi kisimiiffiusinnaasumi aper-

sorneqarsimasuguuni.

Kingornatigut Politeeqarfimmik aqutsisup L’ip P oqaluuppaa, taassumalu nas-

suiaatigaa inuit pineqartut ilisarisimasarereersimallugit, ilaatigut K. Tamanna 

pinerullugu K’p uiata imminut toqussimaneranik kalerrileramiuk sianigisima-

vaa. P nammineq isumaqarpoq K qajassuussimallugu aammalu ajortumik pine-

qarsorisimappat ajuusaarutigisimallugu.

L’ip K oqaloqatigaa, paasitippaalu L’ip P oqaloqatigigamiuk P oqarsimasoq 

K ajortumik pineqarsimasorisimappat ajuusaarutigisimallugu. Naammagittaal-

liuutip suliarineqarnera K’p naammagisimaarpaa paasillugulu naammagittaal-

liuummut atatillugu allanik iliuuseqaqqittoqarnavianngitsoq.

Kingornatigut Kalaallit Nunaanni Politimesterip suliaq nalunaarusiatut  

naammassivaa Politiillu pillugit naammagittaalliuutinut aalajangiiniartunut 

nalunaarutigalugu.

Telefonikkut oqaluunnermi politiip pissusilersuutai pillugit  

naammagittaalliuut

 (55PM-00171-00001-16)

Arnap K’p politeeq P telefonikkut oqaluullugu peqqarniitsumik aammalu 

soqqusaatsumik pissuseqarsimanera aammalu silaarussimanera naammagit-

taalliuutigivaa. K’p P’p aqqa paaserusullugu aperimmat, P akiinnarsimavoq 

”sulisoq” assigisaanilluunniit. K isumaqarpoq P suliaminit uippakajaarsimasoq 

nanertisimasorluunniit.

P’p aqutsisuata L’ip P oqaloqatiginiarlugu aggersarpaa. L’ip P’mut nassuiaati-

gaa innuttaasut tungaannut pissuserissumik takutitsinissaq pingaaruteqartoq 

– aammattaaq pisuni uippakajaarnartuni. P’p naammagittaalliuut tusaatissatut 

tiguaa. Naammagittaalliuutip suliarineqarnera K’p naammagisimaarpaa paasil-

lugulu naammagittaalliuummut atatillugu allanik iliuuseqaqqittoqarnaviann-

gitsoq.

Kingornatigut Kalaallit Nunaanni Politimesterip suliaq nalunaarusiatut naam-

massivaa Politiillu pillugit naammagittaalliuutinut aalajangiiniartunut naluna-

arutigalugu.

3.2 Inatsimmi kapitali 3 – pinerluttuleraluni suliat

Aalajangersagaq § 17, imm. 1 malillugu, politimesteri nalunaarutiginnissut ma-

lillugu imaluunniit nammineq ingerlatsinermigut paasiniaaqqissaarilertassaaq, 

politiinut sulisut sulinerminni pinerluuteqarsimanerat pasitsaanneqaraangat.

Innuttaasup nalunaarutiginninnera tunngavigalugu paasiniaaqqissaarneq 

aallartinneqartarpoq. Aammattaaq politimesterip paasiniaaqqissaarneq aal-

lartittarpaa, pinerluttoqarsimasinnaaneranut politiit paasissutissanik ilisimatin-

neqaraangata.

2016-imi pinerluttuleraluni sulianik tallimanik aalajangiisoqarpoq, tak. im-

mikkoortoq 2.2.2.

Suliani tallimaasuni marlunni politiit pineqartut unnerluutigineqarput, sulia-

milu ataatsimi misissuineq taamaatinneqarluni. Suliat taakkui immikkoortoq 

3.4-mi eqqartorneqarput. Aqqusinertigut angallannermut tunngasuni suliami 

ataatsimi politeeq pineqartoq akiligassinneqarpoq, suliallu aappaani unnerlu-

ussineq taamaatinneqarluni.

Politiit allap piinik imminut paarititanik atuinera

 (55PM-00174-00001-15)

Politeeqarfimmi aqutsisup Politimesterimut nalunaarutigaa politeeqarfimmi 

paarititanik 1.300 kr.-it missaanni atuisoqarsimasoq.

Politeeq P1, politeeqarfimmi sulisoq, politiimit P2-mit ukiup affaani aasap 

nalaani paarlanneqartussaasimavoq. P1’ip P2 takkummat politeeqarfimmi su-

leriutsinik naatsumik oqaluttuuppaa, ilaatigut politeeqarfiup aningaasivianik. 

P1’ip nalunaarutigaa karsi aningaasanik 2.000 kr.-inik imaqartuaannassasoq. 

Ullup tulliani P2’p karsip imai misissoramigit paasivaa karsi 600 kr.-it aammalu 

700 kr.-it akornanni imaqartoq. P2’p P1 tamatuminnga paasitimmani P1’ip oqa-

atigaa karsimiit 1.300 kr.-it missaanni atornikuulluni, aammalu ullup tulliani 

P2’mit paarlanneqartigani aningaasat utertinniarsimallugit. P1 aallareermat 

P2’p karsip imarisai misissoqqippai, paasillugulu karsimi 2.000 kr.-it uninngasuu-

tigineqartut. Pisoq pillugu P2 nalunaarusiorpoq, tamatuminngalu aqutsisuni 

paasitillugu.



Politimesteri suliamik misissuisitsilerpoq. P1’ip nassuerutigaa aningaasat tigu-

simallugit, nassuiaatigalugu aningaasaqarnini assoroornarsimasoq, taamaattu-

millu 1.300 kr.-it missaanniittut karsimiit tigusimallugit. Aningaasarsigami aam-

malu illoqarfik qimatsinnagu aningaasat utertissimavai.

Politimesterip Politiit pillugit naammagittaalliuutinut aalajangiiniartartunut 

innersuussutigaa allap piinik imminut paarititanik atuisimasutut unnerluus-

sisoqassasoq, tamannalu aalajangiiniartartut akuersaarpaat.

P1 utaqqisitamik ulluni 30-ni parnaarussivimmiittussanngortillugu eqqartuus-

sivimmi 2017-imi pineqaatissin-neqarpoq. P1 suliffianiit tunuartinneqarnikuu-

voq, sulisoqarnermilu suliaq suliaq ingerlavoq.

Politiitut sulisup kinguaassiuutitigut kannguttaalliorfiginnissimanera pillugu 

nalunaarut

 (55PM-00174-00002-12)

Arnap 19-inik ukiullip K’p suliamut allamut atatillugu killisiorneqarnerminut 

atatillugu oqaatigaa politiimit P’mit kinguaassiuutitigut kannguttaalliorfigine-

qarnikuulluni, aammattaaq politeeqarfimmi praktikernikuulluni. Praktikerner-

mini ilaatigut P’p K isertitsivimmi pinngitsaalillugu atoqatigisimavaa. K prakti-

kereersorlu P’p telefonikkut attavigisimavaa qinnuigalugulu politeeqarfimmut 

aallilaaqqullugu, kingornalu P’p K pinngitsaalillugu atoqatigeqqillugu. Aam-

mattaaq P’p suliffimminut atatillugu mobilimiit K sms-inik allaffigisarsimavaa.

Kingornatigut politiit K arlaleriarlutik iluatsinngitsumik attaviginiartaralu-

arpaat nalunaaruteqarnerup itisilernissaa pillugu killisiorniarlugu.

Nalunaaruteqartoqareerneraniit ukioq ataaseq qaammatillu pingasut qaan-

giuttullu K suli pissarsiarisinnaasimannginnamikku K’p aammalu P’p suliffimmi-

nut atatillugu mobilia pillugit telemiit paasissutissat piniarpaat. Telemiit paasis-

sutissat takutippaat telefonit marluusut attaveqartarnerat K’p telefonianiit P’p 

suliffimmini mobilianut pisarsimasut, K’p nassuiaanerata akerlianik.

Kingornatigut P killisiorneqarpoq, nassuiaatigalugulu K’lu akunnerminni ile-

qqussaanngitsumik iliuuseqartoqarnikuunngitsoq. P’p nassuiaatigaa suliffim-

mini mobilip aammalu K’p praktikereernerata kingorna mobiliata attaveqaqa-

tigiittarsimanerannut K’p aappaa pillugu pisimasumut attuumasseqartarsimas-

sasoq, tassani politiit akuusarsimammata.

Tamanna tunngavigalugu Kalaallit Nunaanni Politimesterip aalajangerpaa 

suliaq unitsinneqassasoq, tamatumunngalu Politiit pillugit naammagittaalliu-

utinut aalajangiiniartartut isumaqataapput.

3.3. § 17, imm. 2 malillugu misissuinerit

Immikkoortoq 2.2.2-mi taaneqareersutut 2016-imi sulianik aallartitsisoqarniku-

unngilaq, suliat tassaasarlutik politiit akuliunnerannik patsiseqartumik, imalu-

unniit pineqartup politiinik tigummineqarnerata nalaani inuup toqusimane-

ranut imaluunniit annertuumik ajoqusersimaneranut tunngasut (§ 17, imm. 2 

malillugu misissuinerit)

3.4 Suliat Rigsadvokatimit suliarineqarsimasut 

Inatsimmi kapitali 5-imi malittarisassanik ilanngussisoqarsimavoq Rigsadvo-

katip suliarinnittarneranut politimesterimut imaluunniit politimestereqarfimmi 

sulisunut tunngatillugu (politimestereqarfimmi inatsisilerituut politiitullu ator-

fillit amerlanngitsut, politimestereqarfiup allatseqarfiani sulisut) iliuusaasut 

pillugit naammagittaalliutit aamma suliat pinerluttulerinermut tunngasut. 

Rigsadvokati inatsit malillugu periarfissaqarpoq statsadvokat suliani pinerlut-

toqarsimaneranik paasiniaatissallugu, mannali tikillugu suliassat taamaattut 

nammineerluni suliarisarpai.

Rigsadvokati 2016-imi Kalaallit Nunaanni Politimesterip aalajangiineranut 

naammagittaalliuutinik tigusaqarnikuunngilaq.

2016-imi Rigsadvokati pinerluttuleraluni sulianik siullermiikkatut suliamik 

ataatsimik tigusaqarnikuuvoq. Suliaq ataani eqqartorneqarpoq.

Kinguaassiuutitigut kannguttaalliorfiginnittoqarsimanera atorfimmillu  

atornerluisoqarsimanera pillugu nalunaarut

(55PM-00174-00004-16, SAK-2016-362-0002, RA-2016-369-0066)

Kalaallit Nunaata Politiivisa Aqutsisui sulisumit K1’imit nalunaarfigineqarput 

angutip qaffasissumik atorfeqartup politiip P’p sulinermini K1 allaffiani kann-

guttaalliorfigisarsimagaa, saavani P tissassartarsimagami. Kingornatigut K1’ip 

nassuiaatigaa P’p arlaleriarluni kinguaassiuutitigut kannguttaatsuliorluni kil-

lissamik qaangiisumik pissuseqartarsimasoq. Ilaatigut mailerluni atoqatigiik-

kusunnermut tunngasunik, kiisalu P’p arlaleriarluni tuini massagertarsimagai 

saniatigullu nimaartarsimasoq. P’p politiitut atisani atortuaannartarsimavai.

Kalaallit Nunaanni Politimesterip suliaq pillugu Rigsadvokati paasitippaa, 

taassumalu suliaq Københavnimi Statsadvokatimut aammalu Rigspolitiit Rej-

seholdiinut ingerlatippaa. Misissuinermi ilaatigut paasineqarpoq arnaq sulisoq 



alla K2 aammattaaq P’mit kannguttaatsuliorfigineqarsimasutut misigisimasoq, 

P’p arlaleriarluni K2’muttaaq kinguaassiuutitigut kannguttaatsuliorluni killissa-

mik qaangiisumik pissuseqartarsimammat. K2’p nassuiaatigaa allaffimmini P’p 

kannguttaatsuliorfigisimagaani, saamini P’p tissassarfigisarsimammani. Aam-

mattaaq mailit P’meersut kinguaassiuutitigut qaangiisumik kannguttaatsulior-

nermut tunngasut pisarsimagamigit, aammalu sulinerup iluani atisami qaava-

tigut nulumi, ivianngimi aammalu nissumi nalaatigut P’p attuualaarsimagaani. 

P’p politiitut atisani atortuaannartarsimavai.

K1’p aammalu K2’p nassuiaatigaat allaffinni pisut taakku sioqqullugit – ilaa-

tigut qaninniarpasittunik – P maileqatigisarsimallugu aammalu sms-eqatigisar-

simallugu. Aammattaaq K2’p nassuiaatigaa ukiut marluk-pingasut siornatigut 

sulinerup iluani P ataasiarluni kunissorsimallugu.

P’p pisut nassuerutigai, nassuiaatigaluguli piaaraluni K1 aammalu K2 kann-

guttaatsuliorfiginiarsimanagit, isumaqarami kinguaassiuutitigut tunngasunik 

qaninniarnini pissusilersorninilu ajorinngikkaat.

Statsadvokati naliliivoq sisamariarluni kannguttaatsuliorsimasutut kiisalu 

atorfimmik atornerluisimasutut P’p unnerluutigineqarnissaanut tunngavis-

saqartoq. Kingornatigut suliaq Politiit pillugit naammagittaalliuutinut aalajan-

giiniartartunut saqummiunneqarpoq, taakkulu statsadvokatip naliliineranut 

isumaqataallutik nalunaarput.

P pisuni marlunni, K1’imut aammalu K2’mut kannguttaatsuliorsimasutut ki-

isalu atorfimmik atornerluisimasutut, unnerluutigineqarpoq, P politiitut ati-

saqarluni siornganni tissassartarsimagami. P pisumi ataatsimi qaammatialuit 

ingerlaneranni arlaleriarluni K1’imut kannguttaatsuliorsimammat kiisalu ator-

fimminik atornerluisimammat, P’p politiitut atisani atorlugit tuiatigut massa-

gertarsimagamiuk saniatigullu nimaarpalaartarsimammat. Aammattaaq pisumi 

ataatsimi qaammatit arfinillit missaanni sivisussuseqartumi K2’mut kanngut-

taatsuliorsimasimammat kiisalu atorfimminik atornerluisarsimammat, P’p poli-

tiitut atisaqarluni timaatigut arlalitsigut attuualaartarsimagamiuk.

Pisuni pingasuusuni P eqqartuussivimmi pisuutinneqarpoq, pisumilu ataat-

simi, qaammatit arfinillit missaanni sivisussuseqartumi K2’mik kannguttaatsu-

liorsimasutut aammalu pineqartumi, pinngitsuutinneqarluni. P qaammatini 

pingasuni inissiisarfimmiittussanngortinneqarpoq.

Eqqartuussut P’mit Nunatta Eqqartuussisuuneqarfianut suliareqqitassann-

gortinneqarpoq. Suliamik suliareqqitassanngortitsissut suli aalajangiiffigine-

qanngilaq.

Suliap nalunaarutigineqarnerata kingorna P soraarniuteqareerluni akuerine-

qarluni soraarpoq.

Kalaallit Nunaanni Politiit  
pillugit naammagittaalliuutinut 
aalajangiiniartartut 
2016-imut nalunaarusiaat

Kalaallit Nunaanni Politiit pillugit naammagittaalliuutinut aalajangiiniartartut 

2016-imi sulianik nutaanik aqqanilinnik tigusaqarput, ukununnga agguataarsi-

masunik:

Suliat takkuttut 2016 2015 2014 2013 2012 2011 2010  2009 

Suliat  

nalunaarusiarineqartut 4 1 1 0 0 0 2 1 

Iliuusaasut pillugit   

naammagittaalliuutit 1 3 8 8 6 5 6  6

Pinerluttuleraluni suliat 3 2 4 3 8 6 2  9

17.2-suliat 0 3 0 1 3 2 1  1

Suliat aqqusinertigut  

angallannermut 

tunngasut 1 2 0 1 5 1  5 0

Misissuilluni suliat  2 0 0 1 1 1  2  2 

Suliat katillugit          11 11 13 14 23 15 18  19



Ukiup ingerlani Aalajangiiniartartut suliat aqqaneq-marluk aalajangiiffigivaat, 

imatut agguataarsimasut:

Suliat takkuttut 2016 2015 2014 2013 2012 2011 2010 2009

Suliat  

nalunaarusiarineqartut 4 1 1 1 0 0 2 1

Iliuusaasut pillugit 

naammagittaalliuutit 0 4 8 7 3 9 5 8

Pinerluttuleraluni suliat 2 3 5 3 8 5 2 10

17.2-suliat 0 2 1 1 2 2 1 1

Suliat aqqusinertigut   

angallannermut  

tunngasut 2 2 0 2 3 1 5 0

Misissuilluni suliat  2 0 0 1  1 3 0 0

Suliat katillugit    10 12 15 14 17 18 18 20

Ukiup naanerani suliat aqqanillit ingerlapput, suliat Kalaallit Nunaanni Poli-

timesterimit aalajangiiffigineqarnissamut utaqqisut. Taakkunannga marluk 

2012-imeersuupput, ataaseq 2014-imeersuulluni sisamat 2015-imeersuulluti 

sinnerilu 2016-imi takkuttuullutik.

2016-imi naammagittaalliuutit amerlassusaat 2000-imiilli aaqqissuussinerup 

atuutilersinneqarneraniit suliat takkuttut agguaqatigiissillugu amerlassusaan-

niit suli appasinnerupput.

Suliani aalajangiiffigineqarsimasuni ataatsimi politeeq pineqartoq unnerlu-

unneqarpoq, politeeq pineqartoq Kalaallit Nunaata Politiivini karsimit aninga-

asanik tigusisarsimammat. Politeeq pineqartoq unnerluussissutigineqartumut 

pisuulluni nalunaarnikuuvoq.

Aqqusinertigut angallannermut tunngasuni ataatsimi politeeq pineqartoq 

akiligassinneqarpoq, suliallu aappaani unnerluussineq taamaatinneqarluni.

Suliani misissorneqarlutik aalajangiiffigineqarsimasuni politiimik pineqartu-

mik kannguttaatsuliorsimasutut aammalu pisortani atorfimmik atornerluisi-

masutut unnerluussinissamut Københavnimi Statsadvokati tun-ngavissaqartit-

sisimavoq. Suliap aappaani isornartorsiuinissamut tunngavissaqarsimanngilaq.

Suliani tamani politimesterip uppernarsaaneranut aammalu sulianut aalajan-

giineranut aalajangiiniartartut isumaqataasimapput.

Ukiup ingerlanerani Politiit pillugit naammagittaalliuutinik aalajangiiniartar-

tut sulianik aalajangiinissamut marloriarlutik ataatsimiittarsimapput.

Ukiup ingerlanerani Aalajangiiniartartut naammaginarluinnartumik Kalaallit 

Nunaanni Politimesterimik aammalu Københavnimi Statsadvokatimik suleqa-

teqarput.

Nuuk, ulloq 14. marts 2017

 Kalaallit Nunaanni Politiit pillugit naammagittaalliuutinik  

Aalajangiiniartartut siulittaasuat:

Anita Strauss Sørensen

